Departamenti i Statistikës 

Informacion mbi treguesit e statistikave monetare dhe financiare sipas metodologjisë së re.

Departamenti i Statistikës publikon për herë të parë treguesit e statistikave monetare sipas “Metodikës së statistikave monetare dhe financiare”,  Banka e Shqipërise, Korrik 2003. Ky standard mbështet në “Manualin e statistikave monetare dhe financiare”, Fondi Monetar Ndërkombëtar, 2000. Të dhënat sipas këtij standardi fillojnë që prej muajit Dhjetor 2002, kanë periodicitet mujor dhe do të vazhdojnë të publikohen çdo muaj sipas kalendarit të publikimeve statistikore të Bankës së Shqipërisë. 
Ky standard i ri sjell disa përmirësime në krahasim me praktikën e deritanishme. Si një ndër më të rëndësishmit mund të përmendim mbulimin institucional, i cili tashmë përfshin të gjitha institucionet që pranojnë depozita dhe që ushtrojnë aktivitet në Republikën e Shqipërisë. Këto janë Banka e Shqipërisë, bankat e nivelit të dytë, dhe shoqëritë e kursim-kreditit, në ndryshim nga praktika e mëparshme e cila përfshinte vetëm dy grupet e para. 
Një tjetër ndryshim ka të bëjë me sektorizimin dhe klasifikimin e instrumentave financiarë i cili është në përputhje me SNA 1993. Në standardin e ri paraqitet një ndarje më e detajuar e sektorëve ekonomikë rezidentë dhe instrumenteve financiarë. 
Terminologjia e përdorur gjithashtu është përshtatur sipas rekomandimeve të standardeve ndërkombëtare, si për shembull, është përdorur termi “aksione dhe instrumente të tjera të kapitalit” në vend të “llogari kapitale”, ose termi “korporata jofinanciare publike” në vend të “sektori publik”.  
Së fundi, treguesit paraqiten sipas formatit të përcaktuar në “Metodikën e statistikave monetare dhe financiare”, Banka e Shqipërisë, Korrik 2003, format i cili mundëson paraqitjen e detyrimeve te korporatave depozituese dhe mjeteve që ato financojnë; paranë dhe kundëpartitë e saj.     
Tabelat e paraqitura jane:

· Paraqitja e Bankes se Shqiperise

· Paraqitja e korporatave te tjera depozituese  

· Paraqitja e  korporatave depozituese
Paraqitja e Bankës së Shqipërisë mbështetet mbi rregjistrimet kontabile të Bankës së Shqipërisë dhe përfshin treguesit e mëposhtëm:

· Mjetet valutore neto, te cilat llogariten si diferencë e pretendimeve ndaj jorezidentëve dhe detyrimeve të Bankës së Shqipërisë ndaj jorezidentëve

· Pretendimet ndaj jorezidentëve, të cilat përfshijnë  arin monetar dhe SDR, monedhat dhe kartmonedhat në valutë, depozitat e Bankës së Shqipërisë në institucionet jorezidente, letra me vlerë të jorezidentëve, dhe llogari të tjera të jorezidentëve.

· Detyrimet ndaj jorezidentëve, të cilat përfshijnë depozita të jorezidentëve në Bankën e Shqipërisë,  huatë e marra nga jorezidentët, dhe llogari të tjera të Bankës së Shqipërisë me jorezidentët.

· Mjetet e brendshme, të cilat përfshijnë pretendimet neto ndaj qeverisë qendrore, pretendimet ndaj korporatave të tjera depozituese, pretendimet ndaj korporatave të tjera financiare, pretendimet ndaj korporatave jofinanciare publike, pretendimet ndaj korporatave të tjera jofinanciare dhe pretendimet ndaj sektorëve të tjerë rezidentë.

· Pretendimet ndaj qeverisë qendrore, të cialt llogariten si diferencë e pretendimeve ndaj qeverise qendrore dhe detyrimeve ndaj qeverisë qendrore të paraqitura veçmas në tabelë. 

· Baza monetare, e cila përfshin parajnë në qarkullim, rezervat e detyrueshme dhe rezervat e lira të korporatave të tjera depozituese në Bankën e Shqipërisë dhe depozitat e përfshira në paranë e gjerë të sektorëve mbajtës të parasë në Bankën e Shqipërisë.

· Depozita të papërfshira në paranë e gjerë sipas sektorëve ekonomikë.

· Huatë e marra nga Banka e Shqiperisë 

· Detyrime të tjera neto të Bankës së Shqipërisë, të cilat llogariten si diference e detyrimeve të tjera me mjete të tjera të paraqitura veçmas në tabelë.

· Aksione dhe instrumente të tjerë të kapitalit, të cilat përfshijnë llogaritë kapitale, rezervat e përgjithshme, rezerva specifike të krijuara, rezervat e rivlerësimit, fitimin e pashpërndarë, etj.. 

Paraqitja e korporatave të tjera depozituese mbështetet mbi rregjistrimet kontabile të bankave të nivelit të dytë, dhe shoqërive të kursim kreditit dhe përfshin treguesit e mëposhtëm.  

· Mjetet valutore neto, të cilat llogariten si diferencë e pretendimeve të korporatave të tjera financiare ndaj jorezidentëve me detyrimet ndaj jorezidentëve.

· Pretendimet ndaj jorezidentëve, të cilat përfshijnë monedhat dhe kartmonedhat e mbajtura nga korporatat e tjera depozituese, depozitat e korporatave të tjera depozituese në korporatat financiare jorezidente, letrat me vlerë të emetura nga jorezidentët të mbajtura nga korporatat e tjera depozituese, huatë dhënë jorezidentëve dhe aksionet dhe instrumentave të tjerë të kapitalit të emetura nga jorezidentët.  

· Detyrime ndaj jorezidentëve, të cilat përfshijnë depozitat e jorezidentëve në korporatat e tjera depozituese, huatë dhënë jorezidentëve dhe llogari të tjera me jorezidentët.

· Mjetet e brendshme, të cilat përfshijnë pretendime të korporatave të tjera depozituese mbi Bankën e Shqipërisë, pretendimet neto ndaj qeverisë qendrore, pretendime ndaj korporatave të tjera financiare, pretendime ndaj qeverisë lokale dhe administratës publike, pretendime ndaj korporatave jofinanciare publike, pretendime ndaj korporatave të tjera jofinanciare dhe pretendimet ndaj sektorëve të tjerë rezidentë.   

· Pretendimet neto ndaj qeverisë qendrore, që llogaritet si si diferencë e pretendimeve ndaj qeverisë qendrore me detyrimet ndaj qeverisë qendrore, të cilat paraqiten veçmas në tabelë.

· Detyrime ndaj Bankës Qendrore, të cilat përfshijnë depozita të Bankës së Shqipërisë në korporatat e tjera depozituese dhe huatë dhënë Bankës së Shqipërisë.
· Depozita të përfshira në paranë e gjerë, në të cilat përfshihen llogaritë rrjedhëse, depozitat pa afat, depozitat me afat dhe çertifikatat e depozitave të sektorëve mbajtës të parasë në korporatat e tjera depozituese në lekë dhe në valutë të huaj. Këto depozita paraqiten të detajuara sipas sektorëve ekonomikë.

· Depozita të papërfshira në paranë e gjerë të ndara sipas sektorëve ekonomikë.   

· Huatë dhënë korporatave të tjera depozituese të ndara sipas sektorëve ekonomikë.

· Aksionet dhe instrumentet e tjera të kapitalit, të cilat përfshijnë aksionet e zakonshme, aksionet e preferuara të cilat përbëjnë pretendimet mbi mjetet e mbetura të një ndërmarrjeje me prioritet ndaj aksioneve të zakonshme, kapitali i pronarëve në thuajsekorporatat, fitimi i pashpërndarë, rezervat e përgjithshme, dhe rivlerësimet e mjeteve dhe të detyrimeve.
· Detyrime të tjera neto të cilat llogariten si diferencë e detyrimeve të tjera me mjetet e tjera të korporatave të tjera depozituese të paraqitura veçmas në tabelë.  

· Rregullimi i konsolidimit, i cili llogaritet si diferencë midis pretendimeve ndaj korporatave të tjera depozituese të tjera me detyrimet ndaj korporatave të tjera depozituese të tjera.

Paraqitja e korporatave depozituese përftohet nga konsolidimi i dy tabelave të mësipërme dhe përmban treguesit e mëposhtëm:

· Mjetet valutore neto llogariten si diferencë e pretendimeve te korporatave depozituese (Bankës së Shqipërisë dhe korporatave të tjera depozituese) ndaj jorezidentëve me detyrimet ndaj jorezidentëve.
· Mjetet e brendshme, ku përfshihen pretendimet neto ndaj qeverisë qendrore, pretendimet ndaj korporatave të tjera financiare, pretendimet ndaj qeverisë lokale dhe administratës publike, pretendimet ndaj korporatave publike jofinanciare, pretendimet ndaj korporatave të tjera jofinanciare dhe pretendimet ndaj sektorëve të tjerë  rezidentë.
· Detyrimet e parasë së gjerë, të cilat përfshijnë paranë jashtë korporatave depozituese dhe depozitat e përfshira në paranë e gjerë.
· Depozita të papërfshira në paranë e gjerë të ndara sipas sektorëve ekonomikë.
· Huatë e dhëna korporatave depozituese të ndara sipas sektorëve ekonomikë.
· Llogari të pagueshme të ndara sipas sektorëve ekonomikë.

· Aksione dhe instrumente të tjera të kapitalit.

· Rregullimi i konsolidimit i cili llogaritet si diferencë midis pretendimeve ndaj korporatave depozituese me detyrimet ndaj korporatave depozituese.

